
-VITI 2010-
Inspektorati i Lartë në realizim të qëllimit të tij ligjor gjatë vitit 2010 është angazhuar maksimalisht në përmbushjen e detyrave dhe përgjegjësive të tij institucionale.  
I. ADMINISTRIMI I DEKLARATATVE TË INTERESAVE PRIVATE DHE KONTROLLI I TYRE
Gjatë vitit 2010 pranë Inspektoratit të Lartë janë administruar, duke kaluar më pas fazat e tjera të kontrolleve një total prej 5302 deklarata të interesave private, të ndara sipas tipeve: 

· Deklarata Periodike/Vjetore  – 4030 deklarata
· Deklarata Para Fillimit të Detyrës    - 802 deklarata
· Deklarata Pas largimit nga Detyra  – 470 deklarata
Kontrolli paraprak
Gjatë kryerjes së kontrollit është konstatuar një ulje me rreth 50% e problemeve dhe gabimeve në krahasim me të njëjtën periudhë vitin e kaluar. Në raste të konstatimit të parregullsive formale janë ndjekur hapat ligjorë përkatës, duke thirrur subjektët deklarues për korrigjim të këtyre parregullsive. Për subjektët të cilët nuk janë paraqitur, është vijuar me vendosjen e masës administrative “gjobë”. 
Kontrolli aritmetik dhe logjik

Gjatë vitit 2010 kanë kaluar për kontroll aritmetik e logjik deri më 31.12.2010, 4320 deklarata.
Kontrolli i Plotë. 
Gjatë vitit 2010 kanë kaluar për kontroll të plotë 483 subjektë deklarues, nga të cilat:

· Për shkak të funksionit - 30 subjektë deklarues:
· Përzgjedhja nga shorti - 190 subjektë deklarues 
· Me probleme nga kontrolli aritmetik e logjik- 107 subjektë deklarues. 
· Nga burime të ligjshme, si media, publiku etj - 52 subjektë deklarues.
· Si person i lidhur – 1 rast
II. REZULTATET E KONTROLLIT TË DEKLARATAVE TË INTERESAVE PRIVATE

Inspektorati i Lartë ka vijuar të forcojë njëkohësisht dhe rolin sanksionues të tij.

Kështu, për vitin 2010, kemi një përformancë statistikore si më poshtë vijon:
1. Vendosja e masave administrative për shkelje të afateve në deklarim
Gjatë vitit 2010, 46 subjekte deklarues janë gjobitur, pasi nuk kanë respektuar afatet për deklarimin e interesave private. Gjithashtu, për vitin raportues u vendosën masa administrative gjobë për mosdeklarim me kërkesë për 3 persona të lidhur me subjekte deklarues.
Inspektorati i Lartë, gjithashtu, ka insistuar në aplikimin e deklarimit me kërkesë, si një nga format e deklarimit të interesave private të parashikuara në ligj, për personat e lidhur me zyrtarin. 
2. Kallëzime Penale

· Në zbatim të nenit 281 të Kodit të Procedurës Penale, janë përgatitur kallëzimet penale të dërguara në organin e prokurorisë ndaj 18 subjekteve deklarues për veprën penale parashikuar nga neni 257/a i K.Penal.
Inspektorati i Lartë, nga viti në vit po dëshmon vullnet dhe profesionalizëm në përmbushjen e përgjegjësive institucionale. Kjo vërehet jo vetëm në rritjen e numrit të çështjeve të dërguara pranë organit të akuzës, por dhe në faktin që shumë nga këto raste janë zyrtarë të niveleve të larta drejtuese. Inspektorati i Lartë edhe në rastet kur çështjet e kallëzuara janë pushuar nga organi i akuzës, nuk ka hezituar të vijojë më tej, duke ankimuar këto vendime në të gjitha shkallët e gjyqësorit. 

III. KONFLIKTI I INTERESAVE, MASAT E MARRA NË FUNKSION TË TIJ
- Identifikimi, parandalimi, trajtimi dhe zgjidhja e rasteve të konfliktit të interesave ka qenë prioritet i punës së ILDKP për vitin 2010, prioritet i cili do të vijojë dhe për vitin 2011. Në funksion të parandalimit të konfliktit të interesave, por dhe të përmbushjes së detyrimeve ligjore, të parashikuara në ligjin mbi konfliktin e interesave, për vitin 2010, janë dhënë interpretime për trajtim dhe zgjidhje të rreth 195 rasteve konkrete
Krahas rolit parandalues, Inspektorati i Lartë ka ushtruar dhe kompetencat e tij ndëshkuese, ku herë pas here ka aplikuar masa administrative për 45 zyrtarë publikë të gjendur në kushtet e konfliktit të interesave. 
Vlen të theksohet që shumë nga këto zyrtarë kanë reaguar menjëherë pas vendosjes së masës administrative, duke bërë zgjidhjen e konfliktit të interesit, duke u paraqiur pranë zyrave të ILDKP, duke kërkuar asistencë dhe udhëzime për zgjidhje të menjëhershmë të situatës së konfliktit të interesit sipas parashikimeve ligjore. 
IV. BASHKËPUNIMI NDËRINSTITUCIONAL, ME STRUKTURA TË SPECIALIZUARA BRENDA DHE JASHTË VENDIT.
Për vitin 2010, është vendosur bashkëpunimi institucional dhe forcuar koordinimi ndërmjet strukturave të specializuara, me institucionet dhe organizmat, si më poshtë: 
· me Zyrën e Komisionerit për Mbrojtjen e të Dhënave Personale, që ishte një nga rekomandimet e Kuvendit të Republikës së Shqipërisë, 

· me TIA-n (Transparency International)

· me Departamentin e Kontrollit të Brendshëm Administrativ dhe Antikorrupsion pranë Këshillit të Ministrave
· Ka vijuar shkëmbimi i të dhënave elektronike me institucione si QKR, QKL,   DPSHTR, INSTAT, dhe pjesërisht me APP.

· Inspektorati i Lartë ka bashkëpunim të ngushtë dhe është pjesë e takimeve periodike me Njësinë Task-Force pranë Prokurorisë së Përgjithshme, si dhe me Drejtorinë e Parandalimit të Pastrimit të Parave e Këshillin e Lartë të Drejtësisë 
· Inspektorati i Lartë u bë promotor Konferencës Ndërkombëtare dy-ditore me temë: “Bashkëpunimi Ndërkombëtar për Parandalimin e Konfliktit të Interesave dhe Deklarimin e Pasurive – një Instrument në Luftën kundër Korrupsionit”.  
· Gjatë vitit 2011 do të përfundojë Marrëveshja e Bashkëpunimit me ALUIZNI-n
V. FORCIMI I KAPACITETEVE INVESTIGUESE DHE ROLI I ILDKP NË NDERGJEGJËSIMIN E ZYRTARËVE DHE AUTORITETEVE PËRGJEGJËSE
Forcimi i kapaciteteve investiguese dhe roli i ILDKP në ndërgjegjësimin e zyrtarëve dhe Autoriteteve Përgjegjëse ka qëne ndër pikat kryesore të punës së Inspektoratit të Lartë për vitin 2010. Kjo është vënë re në disa iniciativa të ndërmarra nga ILDKP: 

·  Inspektorati i Lartë, ka paraqitur pranë Këshillit të Ministrave kërkesën për fillimin e një nisme ligjore për amendimin e dy ligjeve, të cilat synojnë kryesisht të forcojnë kapacitetet për luftën kundër korrupsionit
·  Ka pasur një rritje të ndjeshme të metodave alternative, kryesisht në ekspertizën ne terren dhe thirrjen e ekspertëve. 
·    Inspektorati i Lartë, ka dhënë asistencë teknike dhe ligjore për zyrtarët, subjektë deklarues dhe në veçanti për Autoritetet Përgjegjëse 
· Eshtë ofruar asistencë për më shumë se 100 Autoritete Përgjegjëse, 
· Trajnime u zhvilluan nga stafi i ILDKP në bashkëpunim me ITAP dhe me mbështetjen e OSBE, për zyrtarë të të gjitha niveleve të institucioneve qëndrore dhe institucioneve të tyre të varësisë: si Ministria e Drejtësisë; Ministria e Mbrojtjes, Ministria e Punës, Ministria e Jashtme, Ministria e Mjedisit, Ministria e Turizmit, Kulturës, dhe Ministria e Integrimit Evropian. Numri total i zyrtarëve të trajnuar që ushtrojnë funksione publike pranë këtyre institucioneve është 467 zyrtare. 
Nisur nga impakti që kanë takimet trajnuese, kryesisht periodike, në ndërgjegjësimin e rolit të Inspektoratit të Lartë, ILDKP do të vijojë më tej me organizimin dhe zhvillimin e takimeve në nivel qëndror apo lokal, 
VI. PUBLIKIME
Inspektorati i Lartë, përmes mbështetjes financiare USAID dhe OSBE Prezenca në Shqipëri, ka publikuar në vitin 2010:

· Manualin nr.4 mbi hetimin administrativ dhe

· Komentarin Ligjor nr.5
Për vitin në vijim, janë paraqitur projekt propozimet pranë donatorëve të ndryshëm për përgatitjen e materialeve të tjera, si Komentarë Ligjorë nr.6, Manual mbi Rolin dhe Funksionin e Autoriteteve Përgjegjëse, apo dhe materiale të tjera publikuese .
VII. TRANSPARENCA INSTITUCIONALE
Edhe për vitin 2010 Inspektorati i Lartë, në mënyra nga më të larmishmet dhe në periudha kohore periodike, i ka kushtuar rëndësi transparencës institucionale, duke synuar në këtë mënyrë vendosjen e marrëdhënieve të drejtëpërdrejta dhe korrekte me aktorë të ndryshëm të shoqërisë shqiptare. Gjatë vitit 2010 
· U organizua për të dytin vit me rradhë të aktivitetit “ILDKP, me dyer të hapura”, Pjesë e këtij aktiviteti, ishte edhe organizimi i shortit 
· U organizuan tre tryezave të rrumbullaktë me median dhe shoqërinë civile në rrethe. 
· Në Dhjetor 2010 u organizua ”ILDKP dhe roli i medias në luftën kundër korrupsionit”, organizuar në bashkëpunim me OSBE, ku u lançua projekti për bashkëpunim me median për investigimin në terren të pasurive të zyrtarëve. 
· Për vitin raportues, ILDKP, ka dorëzuar rreth 1500 fotokopje të deklaratave të interesave private 
VIII. PËRFORMANCA FINANCIARE

Nga fondi i përgjithshëm buxhetor, për periudhën e raportuar, Inspektorati i Lartë, ka realizuar vlerën buxhetore në 99.4%, të fondit të planifikuar vjetor të blerjeve dhe shërbimeve. 
IX. VLERËSIME DHE KRITIKA NDAJ PUNËS SË ILDKP

Për vitin 2010, performanca institucionale e Inspektoratit të Lartë është vlerësuar me nota pozitive në përgjithësi, por megjithatë ka pasur dhe raste ku aspekte të ndryshme të punës të jenë kritikuar. 
· Angazhimi dhe rezultatet konkrete të punës së ILDKP për vitin 2009, u vlerësuan me nota maksimale në Rezolutën e Kuvendit të Republikës së Shqipërisë
· Ekspertë të misioneve të vëzhgimit dhe të ekspertëve vlerësues, në kuadër të liberalizimit të vizave, kanë vlerësuar pozitivisht performancën institucionale të Inspektoratit të Lartë. 
· Në raportin e fundit, të organizatës joqeveritare (IDRA), ILDKP rradhitej ndërmjet atyre institucione që janë më pak ndihmues në luftën kundër korrupsionit. Pavarësisht objeksioneve të ILDKP, ky raport duhet pasur parasysh për aktivitetin profesional të institucionit për periudhën vijuese.
· Inspektorati i Lartë u vlerësua në Raportin e Prezencës së OSBE në Shqipëri për vitin 2010
· Raporti i Freedom House për 2010, përmend faktin që institucioni i ILDKP është i kufizuar në kompetencat e tij investiguese
· Progres Raporti i Këshillit të Europës, publikuar me datë 09.11.2010, shprehet në këtë mënyrë për ILDKP: “ILDKP ka filluar të japë rezultate të kënaqshme....
X. HAPA TË MËTEJSHMË ME QËLLIM PËRMIRËSIMIN E PUNËS DHE SJELLJEN E RISIVE INSTITUCIONALE

Sjellja e risive, ndërmarrja e iniciativave të reja, përfshirja në hapa të reja institucionale, janë prioritetet e ILDKP për vitin 2011. Kështu; 
 Inspektorati i Lartë duhet të thellojë bashkëpunimin me ALUIZNI-n. Synohet që të bashkëpunimi të zgjerohet dhe me institucione të tjera, si p.sh. sistemet bankare, informacioni i të cilave është i vlefshëm për punën investiguese që kryhet nga ILDKP. Të jetë prioritet i punës tonë shkëmbimi elektronik i të dhënave. 
· Organizimi i burimeve njerëzore të ILDKP në funksion të forcimit të kapaciteteve investiguese. Kjo mund të arrihet përmes një organizimi të brendshëm të punës dhe të burimeve njerëzore aktuale. 

· Të vijohet me përmirësimin e zbatimit të ligjit të konfliktit të interesave, në dy drejtime kryesore:
a. Ndërmarrja e më shumë sanksioneve dhe masave ndëshkuese
b. Rishikimi i rregulloreve të brendshme të institucioneve, kryesisht qëndrore, 
c. Punonjësit e Sektorit të MAP të ushtrojnë kontrolle periodike në terren pranë Autoriteteve Përgjegjëse. 
d. Të ndërmerret një fushata ndërgjegjësuese dhe trajnuese pas zhvillimit të zgjedhjeve lokale. 
e. Të vijojë publikimi i materialeve ndërgjegjësuese, me një gjithëpërfshirje të stafit të ILDKP.
· Inspektorati i Lartë këtë vit ka lançuar hedhjen e projekt idesë për Deklarimin Online të Interesave Private, 
· Nxitet sektori i  IT që të ketë si prioritet të punës së tij kompjuterizimin e sistemit të kontrollit. 
Ju faleminderit ! 

